
JIDII NIHK’IT TTAGWIHEECH’YAA

GEENJIT KATR’INTII

ZHIK NAKHWANANKAT GWIZHIT JIDII K’EEJIT NATRAGWAHTSII NAN
GWAT’AGWAHDAHCH'YAA GEENJIT tAGWIINAADHAN ZHAN NiLil.

JIDII NIHK’IT TAGWIHEECH’YAA GEENJIT KATR'INTII
“Nan” geenjit ginjih leii yee’0k chan goonlii - Nj,

Ndeh, Nunat, Terre...Diinagoo’ee gwa’an goo kaiik'it
gwanagwijilzhii tthak geenjit nits’0ots’at nan t'agwahnuu
geenjit nihti’ejuk t'igidich'uu goonlih. Aii geenjit nan
gwat’agwahdahch’yaa geenjit tatr’agwahnjih ji’ t'at
gahgiheedandaii ts’at tthak gwik'’it tadziitr'ihee’aa geenjit
zhan nilii.

2015 dai’, jii Nan Eenjit Khehtok nilii jii “NWT Nan
Gwit'agwahdahch’yaa Khehtok Gidilii” gogwattsaii,

Dinjii Zhuh tthak, K’adagwidaadhat nihtat ts’at,

gwaa’an ts’at uundok jiinchii nilii kat t'at khaii gwitak
gwinaanch’uu nihkhah ginjih tr'adaaghoo geenjit, nihK’it
tadziitr'ahah’yaa geenjit, gwat tth’aih diitat NWT gwizhit
gwitr’it gogwaatsii geenjit.

gihk’atr’aanjik juk gwats’at nijin gwa’an nihkhah gwitr’it
gwidhaatsaii gwats’at “NWT Nan Gwit'agwijghch’uu
Ladhaajil” nagwidadhat 2015, 2016, 2017, ts’at 2018
gwits’at.

Jidii ginjih diits’an dhootsaii aii k'lighe’ tthak oo
uudhadhaach’eii ants’at gwit'agwijahch’uu nilii ts’at
diigwitr’it gwizhit goonlii zhan nilii.
Jii “NWT Nan Gwit'agwijghch’uu Ladhaajil” gwizhit
gwijiiditth’ak t'at jii gwik’it gidilii:
Dagwidi’ii Geenjit Nihkhah Akoo T’agooch’uu:
NWT K’adagwidaadhat, Nakhwanh Dinjii Zhuh Kat
ts’at Canada Eenjit K’adagwidaadhat gwatat dagwidi’ii
geenjit nihkhah akoo t'agooch’uu geenjit zhan nilii;

NihK’it Akoo T’ agwidi’ii:

Nihkhah gwitr’it gwaatsii danh diiyinji’ ihtak hah akoo
t'agwidi’ii, nihts’at gihk’atr’aanjii, gwandak nihts’an
aatsii, ts’at gagwahaandak;

K’eejit Natr'agwaatsii:

Juudin tthak nan gwit’agwijghch’uu kat hah 4’ hah
ch’'ijuu’ee hah akoo t'agidi’ii chan giiniindhan ants’at
jidii tagwiiniindhan gwizhit akoo t'agwiheech’yaa
gwizrih.

“Nihk’'it Akoo T’agwidi’ii Katr’intii” k'iighe’ aii diiyeenjit K’adagwidaadhat tthak ants’at NWT eenjit K’adagwidaadhat
gwik’lighe’ nihtat 100 gwiniint’aii gogwaatsii nijin nan eenjit k'adagwidaadhat gwik’it gwaatsii nakhwah gwich’in kat

geenjit.

Jii gwitr’it K’iighe’ too zrit jii k'adagwidaadhat diiyah akoo t'igidi’ii geenjit nilii. Gwik’iighe’ t'at yeendoo ji’ tth’aih hee

nihts’at tr'iniidinjii geenjit nakhwatat ts’at yee’ok tthak gootat.

Nakhwah gwitr’it t’agoh’in geenjit hai’ nakhoojiidinuu jii tthak nan gwit’agwijghch’uu zhit gwiheezaa geenjit.
Yeendoo ji’ tth’aih nihkhah akoo t'agwidi’ii geenjit diinji’iidijii.



